
. INTRODUCION

A continuidade na coordinaciéon do Grupo de Traballo Modelos rexionais
institucionais-democracia rexional foi asumida polo Parlamento de Galicia
na Asemblea Plenaria da CALRE celebrada en Mérida en novembro de
2012.

Os membros do Grupo de Traballo durante 2013 foron:

Consiglio Regionale do Veneto
Parlamento do Pais Vasco

Parlamento de Extremadura

Cortes Valencianas

Parlamento de Andalucia

Xunta Xeral do Principado de Asturias
Consiglio Regionale della Sardegna
Consiglio Regionale dell’Abruzzo
Consiglio Regionale della Valle D"Aosta
Flemish Parliament

Parlament de la Communauté Francaise

Parlamento de Galicia (coordinador)



g
Jop XA 3
X2 X
CA Rﬁ‘* PARLAMENTO
- oor oL DE GALICIA
*’*** *’!‘*‘:* /‘\\

2. LINAS DE TRABALLO

A lina de traballo que propuxemos no Plan do Grupo para o ano 2013 foi

a seguinte:
Estudo comparado dos modelos parlamentarios da Unién Europea

Ao longo de 2012 comezamos o0 estudo comparado dos modelos
parlamentarios da Union Europea. Foi precisamente o labor desenvolvido ata o
momento 0 que NOS animou e motivou para continuar nos avances neste grupo
de traballo, cuxo obxectivo é incidir no papel fundamental das asembleas e
parlamentos lexislativos rexionais no proceso democratico e de toma de

decisions.

Asi pois, e para dar continuidade ao estudo comparado xa iniciado e co
obxectivo de identificar aquelas mellores practicas que revertan na eficiencia
institucional das nosas camaras lexislativas, o 5 de marzo de 2013 solicitamos
aos membros do grupo de traballo que nos enviasen cuberto o cuestionario e

que, no caso de que xa o teren contestado en 2012, o actualizasen.

O 8 de maio de 2013 enviamos unha carta a todas as asembleas e
parlamentos lexislativos rexionais que forman parte da CALRE na que os
convidabamos a participar no noso estudo comparado para facelo o mais

amplo posible.

Recibimos achegas dos seguintes parlamentos (incluimos tamén as do

Parlamento de Galicia):

- Parlamento de Extremadura
- Parlamento de Andalucia

- Parlamento do Pais Vasco

- Flemish Parliament

- Consiglio Regionale della Valle D" Aosta

- Parlement de la Communauté Francaise de Belgique
- Parlement de la Région de Bruselles-Capitale

- Parlement de la Fédération Wallonie-Bruxelles

- Parlamento da llles Balears

- Consiglio Regionale Friuli Venezia Giulia

- Bremen

- Parlamento de Galicia

O 8 de xullo de 2013 celebramos no Parlamento de Galicia unha
xornada técnica do Grupo de Traballo Modelos rexionais institucionais-
democracia rexional, na que contamos coa presenza de destacadas figuras do
mundo xuridico como Néstor Pedro Sagiés (catedratico titular de Dereito
Constitucional da Universidade de Bos Aires); Roberto Blanco Valdés
(catedratico de Dereito Constitucional da Universidade de Santiago de
Compostela); Ignacio Navarro Méndez (letrado do Parlamento de Canarias), e
Cristina Ares Castro-Conde (profesora doutora do Departamento de Ciencia
Politica e da Administracion da Universidade de Santiago de Compostela).

Nesta xornada técnica contamos coa presenza de Francoise Dupuis,
presidenta da CALRE, e de Sergé Gouvert, secretario xeral da CALRE,
ademais de funcionarios do Parlamento de Galicia, da Xunta e doutras
institucions, xa que foi unha xornada aberta a todos os que estivesen

interesados en asistir.
3. CONCLUSIONS
3.1. A calidade democratica, aspiracion permanente

A reparticion territorial de poder presenta diversas modalidades e
férmulas, tanto desde o punto de vista da forma de estado como do propio da
forma de goberno. As construciéns dogmaticas sobre esta cuestion e a practica

do dereito comparado testemufian semellante diversidade. Deste modo

conférmanse arquitecturas institucionais diferentes e técnicas de relacion entre

0s poderes territoriais tamén diverxentes.

Sexa como for, & marxe deste panorama diverso, a referencia axioldxica
basica non pode ser outra que a democracia. A democracia preséntase como o
sistema publico que mellor garante a liberdade e a dignidade da persoa, polo

que debe ser referente inescusable na organizacién da comunidade politica.

Para mellorar o rendemento institucional dos sistemas territoriais, e para
manter viva e actualizada a idea democratica, sempre € aconsellable proceder
a estudos e analises cualitativos que fornezan claves que poden explorarse no
futuro inmediato. O tempo presente exixe analises permanentes co obxectivo

de atopar soluciéns aos problemas que as novas realidades nos suscitan.

Sobre este convencemento, desde o Grupo de Traballo da CALRE
Modelos institucionais rexionais e democracia rexional asumimos esta analise
co obxecto de achegar fortalezas e de mitigar debilidades no papel chamado a
desempeiiar en especial polos parlamentos rexionais. En especial,
preocupamonos por identificar e delimitar as mellores practicas que
demostraron ser Utiles para incrementar a eficiencia institucional das nosas
camaras lexislativas. O exame comparado é, sen dubida, unha riqueza para
afrontarmos os problemas propios e para inspirarmos as reformas que se

consideren oportunas.

3.2. O parlamento como referente, o parlamento rexional como

necesidade

A institucion parlamentaria debe manterse como un referente na
arquitectura do sistema, xa que é nela onde a cidadania se ve representada de
maneira obxectiva. O parlamento, desde bases modernas e en permanente
actualizacion, revélase como o d6rgano central no control dos poderosos

executivos da modernidade e como cualificado altofalante ante a opinion

publica, tanto nas cuestions destacadas da axenda politica como nos asuntos
de interese xeral. A representacion no seu seo é cualitativa, non s6 pola forma
en que se obtén sendén tamén polas finalidades de interese xeral que se

perseguen.

Na mesma lifia se sitlan os parlamentos rexionais, verdadeiras camaras
de representacion democratica, que beben das slas bondades e que fornecen

solucions imprescindibles na gobernanza multinivel que nos ofrece o presente.

Os parlamentos rexionais responden as necesidades de autogoberno de
moitas rexions europeas, desde un entendemento democratico da
representacion e das funcions. Asumen, asi, o reto da lexislacion de calidade e
de control do poder, todo isto ao servizo do interese xeral. Atopamos rexions
moi diferentes na Unién Europea, pero todos 0s seus parlamentos responden a
estes mesmos obxectivos. A suas fortalezas aconsellan o reforzamento das
asembleas rexionais, que sempre deben inspirarse nos mais arraigados valores

democraticos.

O esquema habitual adoita basearse nunha serie de previsions
constitucionais sobre a descentralizacion politica, que outorgan autonomia —ou
a posibilidade de acceder a esta— a certos territorios. A partir de ai tales
territorios dotanse institucionalmente para exercer as suas competencias e
cumprir coas funcions que deben desempefar. Nesta tarefa a asemblea
lexislativa € o érgano esencial, pois simboliza a autonomia do territorio en tanto
en canto é capaz de aprobar leis. As técnicas de relacion entre as diversas
entidades cambian dun pais a outro e ofrecen variadas férmulas de

coordinacién, cooperacion e colaboracion.

A permanente actualizacion das camaras rexionais permitiralles
satisfacer as novas esixencias cidadas, que xiran derredor das perspectivas de
accion con mais expectativas. Desta forma, tales camaras cobran singular

relevo na calidade democratica do conxunto do sistema publico, pola sua

proximidade e polos elevados estandares que poden instaurar no exercicio das

suUas funciéns.

Ademais, os parlamentos rexionais colaboran de forma poderosa no
equilibrio de conxunto, o que os converte en cualificados instrumentos do

principio democratico ao servizo da participacion e do pluralismo.
3.3. A descentralizacion ofrece mais fortalezas que debilidades

A reparticion territorial do poder politico é un tema de primeira magnitude
na teoria da constitucion, con ampla tradicion e vigoroso desenvolvemento.
Para darlle resposta articularonse distintas formas de estado, que trataron de
servir con equilibrio e eficacia a distintas necesidades, tanto dos poderes

territoriais como centrais.

Para perfilar tales cuestions, na xornada de traballo desenvolvida o 8 de
xullo de 2013 no Parlamento de Galicia, en Santiago de Compostela,

debatéronse os elementos do estado federal e do estado rexional.

Neste senso, seguindo a Néstor Pedro Saglés, especialista arxentino
gue participou nho mencionado evento, podemos detectar seis principios que
caracterizan o estado federal: a necesidade politica, a flexibilidade institucional,
a legalidade da variedade, o principio de cooperacion, a adaptacion e a
lealdade federal.

Asi as cousas, hai que ter en conta que o valor igualdade non se cotiza
igual que nun estado unitario, ao sufrir modulaciéns. A cota de dereitos cambia
nos territorios. Ademais, nas relacions entre estados poden flutuar, o que

demostra a capacidade de adaptacion deste modelo.

En canto a aludida lealdade federal, cobmpre ter en conta que o estado
federal debe velar polos dereitos dos membros, non erosionar os seus dereitos.

Tameén os territorios deben respectar o estado federal. A cesion de

competencias a nivel internacional pode usurpar competencias de territorios.
Poderia servir de exemplo, en Estados Unidos, a «clausula federal» (a
Federacion, ao asinar un tratado internacional, reserva para si as competencias

dos estados).

Un sistema de reparticion territorial do poder orixina multiples relaciéns
entre o estado central e as entidades territoriais. Son multiples os exemplos de
coordinacion e cooperacion. As veces estas relacions son de interferencia ou
influencia, en ambos os sentidos. Desta forma, en ocasions os entes territoriais
participan no proceso constituinte, na aprobacion da reforma constitucional, no
senado ou, incluso, na celebracién de tratados. Desde o punto de vista da
inmision central, o exemplo poderia ser o mecanismo de intervencion federal,

gue se concreta en produtos diferentes no dereito comparado.

O estado federal, en fin, am6sasenos como unha categoria polifacética,
incluso aberta recentemente & rexionalizacion (Arxentina desde 1994). Como
produto da dinamica politica evoluciona e adaptase aos novos contextos. Neste
sentido, o constitucionalista Roberto Blanco Valdés, na citada xornada de
traballo de xullo, indicou como os sistemas federais, malia os seus mdultiples
rostros, actuaron como unha balanza territorial de poder e achegaron

soluciéns para os problemas de convivencia.

Desta maneira, a descentralizacion territorial demostra mais fortalezas
gue debilidades para, por un lado, achegar os servizos publicos a cidadania e,
por outro, dar satisfaccion politica a distintas aspiraciéns territoriais, mantendo
a diversidade na unidade. O tempo presente, desde a racionalidade e a
concrecion das dimensiéns das administracions, con reformas se € preciso,
reforza estas bondades da descentralizacién, nun momento en que a cidadania
€ mais consciente ca nunca do seu papel esencial no sistema democratico e
reclama lexitimamente dos seus poderes publicos axiles e eficaces respostas

ante os seus problemas.

3.4. Na procura das mellores practicas

A partir das respostas puidéronse analizar un bo nimero de mellores

practicas no ambito parlamentario. Tratase de levar a cabo estratexias

cualitativas que permitan detectar, perfilar, fomentar e difundir tales mellores

practicas.

a) Aspectos que fortaleceron a funcién lexislativa

Nos ultimos anos os parlamentos rexionais realizaron reformas e

introduciron elementos co obxecto de mellorar a sta funcién lexislativa.

Neste senso, asistimos a actuaciébns que directamente elevan a

eficiencia da actividade lexislativa:

fixacion da duracion dos procedementos:
Friuli Venezia Giulia

regras para a redaccion dos textos normativos tendentes a asegurar a

sUa calidade:

Bruxelas-Capital: xustificante de recepcion dunha proposicion lexislativa
na que os servizos da Camara examinan se a mesma presenta unha

escritura de calidade.

Friuli Venezia Giulia: regras de redaccién de textos para a correcta
formulacion do proxecto de lei.

control de coherencia:

Bruxelas-Capital: xustificante de recepcion dunha proposicion lexislativa

na que os servizos da Camara examinan se esta corresponde coas

competencias lexislativas propias e se 0s reenvios e referencias a outras

normas son correctos.

Flandres: un terzo de deputados poden obrigar o presidente a pedir
asesoramento xuridico do Consello de Estado acerca dun proxecto de

lei.

Friuli Venezia Giulia: exame do desefio da lei para verificar a sta
coherencia cos principios constitucionais, cos do ordenamento xuridico

xeral e cos do ordenamento sectorial no que deba inserirse.
informacion sobre proxectos ou proposicions de lei:

Flandres: documento de reflexion lexislativa en mans de todos os
deputados para que resuman a lexislacion nun asunto e os problemas
desta, presentando un esquema da nova regulacidbn que poderia

mellorar a anterior.

Galicia: apertura de informacién gobernamental sobre proxectos de lei

en paxinas web do Goberno galego.

llles Balears: informes, documentacién e avaliaciébn da lexislacion
precedente e a sUa incidencia efectiva. Tamén, cumprimento das

tramitacions ambientais.

llles Balears: publicacion en boletins oficiais e, tamén, nos medios de

comunicacion social.
correccions formais en diversas fases do procedemento lexislativo:

Friuli Venezia Giulia.

Incidese na posibilidade de emendas, opinions e suxestions:

Andalucia: comparecencias informativas dos axentes sociais e
organizacions interesadas ante o Parlamento antes de que 0s grupos

formulen emendas.

Flandres: o documento de reflexion lexislativa enviase a unha comision
Cuxos integrantes expresan as suas opinidons ao respecto, que poderan
ser tidas en conta polo deputado & hora de efectuar a sta proposta

lexislativa.

Flandres: facilidades para que os deputados obriguen unha comision a

realizar unha segunda lectura dun proxecto de lei.

Friuli Venezia Giulia: a presentaciéon de emendas modificativas (en pleno

hai mais restricidbns ca en comision).

Friuli Venezia Giulia: as comisions poden convidar suxeitos interesados

na materia obxecto da proposta lexislativa.

z

Extremadura: toda iniciativa lexislativa é obxecto dun debate de
totalidade, o que garante que xa desde a fase inicial da tramitacién os
grupos parlamentarios poden efectuar xuizos politicos sobre a
idoneidade ou non dun proxecto ou proposicion de lei.

Extremadura: nova fase do procedemento lexislativo denominada
periodo informativo, polo que os grupos poden solicitar a comparecencia

dos axentes sociais, organizacions e cidadans.

Federacion Valonia-Bruxelas: todos os membros do Parlamento poden

presentar propostas lexislativas.

11



¥ gy

8L

o RN x :$:
Q‘AiRﬁ‘* PARLAMENTO
* Horkot o DE GALICIA

OO -

**"4’;*** a»

Galicia: potenciacion da web da camara para que o cidadan achegue
suxestidns aos textos lexislativos (programa especifico denominado

Lexisla con nos).

llles Balears: prazo de quince dias para que 0s grupos parlamentarios

recaden opinidns sobre 0 proxecto ou proposicion.

Incidese na programacion dos traballos, na comunicacibn e na

organizaciéon das discusions:
Friuli Venezia Giulia: método para a programacién dos traballos.

Galicia: mellora na comunicacién entre os equipos do goberno e do
parlamento (xornadas de formacion en comun, coa presenza de xuristas

e linguistas).
control econémico-financeiro:

Flandres: obriga do Goberno de elaborar informes periédicos sobre os
principais proxectos que tefian un impacto importante sobre o

orzamento.

Friuli Venezia Giulia: previsibn expresa para examinar os instrumentos

de programacion e control econémico-financeiro.
diversos tipos de leis:

Friuli Venezia Giulia: leis rexionais «comunitarias», cun procedemento
gue trata de conxugar a urxencia temporal das ditas leis cunha
adecuada analise por parte de todas as comisiéns interesadas da

asemblea.

racionalizacion das comisions e do seu traballo:

12

Bremen: instalacion de plataformas dixitais para as comisions, que

permiten un rapido e sistematico acceso & documentacion.
Friuli Venezia Giulia: limite numérico aos 6rganos internos.
seguimento da lexislacion:

Friuli Venezia Giulia: instrumentos para avaliar os resultados obtidos
polas leis rexionais. Pédense incorporar «clausulas de avaliacién» nos
proxectos, que permiten examinar o modo e o tempo en que tefien lugar

o seus efectos, os resultados e o0s custos da sua aplicacion.

A marxe do dito, en ocasiéns hai actuacions de caracter xeral que

buscan afianzar o principio democratico ou a formacion e informacién de

diversos axentes e que tamén poden incidir na mellora lexislativa:

reforzo do papel das minorias:

Flandres: un terzo de deputados poden obrigar o presidente a pedir
asesoramento xuridico do Consello de Estado acerca dun proxecto de

lei.

Friuli Venezia Giulia: recofiecemento de existencia da oposicion; normas
gue protexen a capacidade de elaborar politicas alternativas as da
maioria, como reservar para 0s argumentos da oposicion unha cota de
tempo non inferior a unha cuarta parte do total dedicado no pleno a
discusion da lei en cuestion; asegurase unha axeitada representacion da

oposicion nos distintos érganos.
Friuli Venezia Giulia: tutela das minorias linguisticas.

formacion de diversos axentes que interveiilen no procedemento

lexislativo:

13

Galicia: formacion dos deputados mediante a publicacion dun manual

parlamentario, que tamén incide en aspectos de técnica lexislativa.

Galicia: formacion dos xuristas da camara (por exemplo, a través das

xornadas da Asociacion Esparfiola de Letrados de Parlamentos—AELPA).
Informacién:

Flandres: libros verdes configurados como documentos de debate que
pretenden estimular a discusion acerca dun tema concreto. Preséntanse
aos interesados, aos expertos e tamén, na sGa maioria, ao parlamento,
que incluso pode adoptar unha postura formal sobre o libro verde e

adoptar unha resolucion con recomendacions dirixidas ao goberno.
Friuli Venezia Giulia: informe anual da lexislacion rexional.
participacion cidada:

Andalucia: anteproxecto de lei de participacion cidada.

Andalucia: potenciacion da iniciativa lexislativa popular e dos concellos.

b) Aspectos que melloraron a capacidade de control e de impulso do goberno

por parte do parlamento

Detectaronse distintos aspectos que melloran a capacidade de control e

impulso ao goberno por parte do parlamento:

incremento nos tempos de control e racionalizacion deste:

Bremen: o Goberno debe informar na preparacion das leis, nas
cuestions fundamentais da planificacion do Land e en importantes

proxectos.

14

Bremen: o Goberno debe informar o mdis pronto posible sobre os
proxectos de cooperacion co Estado Federal, os Lander, a Unién
Europea e outros estados, que afecten intereses esenciais ou tefian un

impacto financeiro significativo.

Friuli Venezia Giulia: creacién dun comité para a lexislacion, o control e

a valoracion, que potencia as funcions parlamentarias de control.
Galicia: incremento destes tempos nas sesions plenarias.

llles Balears: racionalizacion do debate xeral sobre a accion politica e de

goberno.
llles Balears: ampliado o prazo para presentar propostas de resolucion.

llles Balears: limitacion no numero de propostas de resolucién, cun

maximo de dez por grupo mais duas por cada deputado.

Pais Vasco: plenos exclusivamente de control.

Pais Vasco: incremento da utilizacién de comisions de investigacion.
incremento dos modos de control:

Andalucia: «preguntas de maxima actualidade», que poden presentarse
ata as 19 horas do dia anterior ao comezo dunha sesion plenaria, ou
tamén ante as comisions ata as 10 horas do penultimo dia habil anterior

a comision.

Andalucia: preguntas de iniciativa cidada, que seran asumidas por un

deputado para a sua substanciacion.

Bremen: se o Goberno do Land no seu voto no Bundesrat difire do

Parlamento, ten que xustificar a sta decisién ante este.

15

Bruxelas-Capital: o Goberno debe transmitir ao Parlamento informes

sobre a execucion de certas ordenanzas lexislativas.

Flandres: obriga anual dos membros do Goberno de presentar ao
parlamento unha carta politica xeral e informes sobre o seguimento das
resoluciéns adoptadas polo parlamento e das recomendacions do

Tribunal de Contas.

Flandres: o Goberno pode elaborar informes sobre o seguimento das
decisions do Tribunal Constitucional belga e do Tribunal de Xustiza da

Union Europea, en casos relevantes para as autoridades flamengas.

Flandres: obriga do Goberno de elaborar informes periddicos sobre os
principais proxectos que tefian un impacto importante sobre o
orzamento. As preguntas parlamentarias sobre ese tema agruparanse

nun Unico debate para facer mais eficiente o control.

Friuli Venezia Giulia: a Asemblea discute e aproba o programa de
goberno presentado polo presidente rexional, no informe anual sobre o

estado da Rexion e o informe sobre o cumprimento do dito programa.

Friuli Venezia Giulia: a Asemblea pode ditar directrices ao presidente da

Rexion e & Xunta relativas ao programa de goberno.

Extremadura: introducironse as preguntas ao presidente do goberno

rexional no segundo pleno ordinario de cada mes.

Extremadura: prevision de debates monograficos sobre asuntos de

interese xeral da comunidade autonoma, con propostas de resolucion.

llles Balears: pleno especifico para debater as propostas de resolucion

referidas ao debate xeral sobre a accién politica e de goberno.

16

incremento das capacidades gobernamentais para responder aos

requirimentos do parlamento:

Galicia: incremento da capacidade de resposta do goberno das

iniciativas escritas provenientes do parlamento.

acceso a informacion gobernamental e administrativa por parte dos

parlamentarios, respectando a normativa de proteccién de datos.
comparecencias:

Extremadura: permitense as comparecencias doutras entidades ou

persoas distintas ao goberno.

llles Balears: se a comparecencia dun membro do goberno ante unha
comisién non se substancia no prazo de seis meses, 0S grupos poden

solicitar que tefia lugar ante o pleno na primeira sesion que se celebre.
reforzo do papel das comisiéns

Andalucia: mecanismo de control de cumprimento das mocions

aprobadas a través da comision correspondente.

Flandres: os informes mais relevantes do Tribunal de Contas incluense
na orde do dia das comisions, discutindose con representantes do

referido Tribunal e do Goberno.

Galicia: descentralizaciéon do traballo nas comisions.

17

c) Aspectos que fortalecen a transparencia do parlamento e a sta proximidade

a cidadania

Atopamos aspectos que reforzan a transparencia da institucion

parlamentaria, 0 que a achega a cidadania:

aumento da informacion que se transmite:

Andalucia: principios de transparencia. Proxecto de lei reguladora da

transparencia na actividade publica.

Andalucia: o Servizo de Publicaciéns do Parlamento divulga en distintos
formatos as diversas facetas da actividade parlamentaria.

Bremen: as comisions parlamentarias deben informar os cidadans

interesados.

Friuli Venezia Giulia: informe sobre a lexislacion rexional e sobre outras

actividades parlamentarias.
Galicia: publicacion da renda e patrimonio dos deputados.

llles Balears: publicacion da declaracion de bens patrimoniais e

actividades dos deputados.

lles Balears: declaracion do imposto da renda dos deputados

incorporada a paxina web do Parlamento.

Valle d’Aosta: publicacidon relacionada cos orzamentos, no rexistro, 0s
salarios do persoal directivo, a lista dos beneficiarios publicos e privados

das subvenciéns e prestacions.

Pais Vasco: publicacion de cartas de servizos da administracion

parlamentaria.

apertura do parlamento:

Andalucia: actividades cientificas, culturais e sociais no Parlamento, que
se traducen en exposicions, conferencias e xornadas celebradas na sta

sede, ou no patrocinio de eventos en institucions educativas.

Andalucia: unidade especifica de guias para as visitas. Actividades de

portas abertas.

Bruxelas-Capital: visitas regulares ao Parlamento, adaptadas en funcion
do publico. Os deputados tamén organizan visitas por si mesmos.

Bruxelas-Capital: dias xornadas de portas abertas.

Federacion Valonia-Bruxelas: o Parlamento conta cun espazo aberto

aos cidadans. Visitas regulares.

Federacion Valonia-Bruxelas: o Parlamento organiza eventos culturais e
pon as suas instalaciébns & disposicion de diversos eventos publicos.
Posle un espazo para albergar exposicions. Apoia a promocion do

patrimonio cultural.

Flandres: exposicidéns, presentacions de libros, actos literarios e
musicais, emisibns en directo, programa televisivo semanal,

organizacion do Festival da politica.
Friuli Venezia Giulia: biblioteca aberta ao publico.
Friuli Venezia Giulia: programa de visitas escolares.

Extremadura: celebracion de actos na asemblea de cardcter cultural ou

social.

Galicia: reforzamento das xornadas de portas abertas e de visitas de
cidadans ao Parlamento. Programa de visitas dirixidas a escolares.

Valle d’Aosta: a iniciativa de portas abertas traducese nun calendario de
visitas guiadas, onde os visitantes participan en discusions e votacions

simuladas, e en debates cos representantes rexionais.
contactos e actuaciéons con xornalistas:
Flandres

Galicia: actividades de formacién para o persoal dos medios de

comunicacién que cobre a informacién sobre o Parlamento.
potenciacion de instrumentos dixitais:

Andalucia: informacion exhaustiva na web, transmision de sesions e
almacenamento destas. Webs individuais e con elementos de
interactividade para cada deputado, onde se recollen as suas
intervencidéns. Uso das redes sociais. Bases de datos de biblioteca e

documentacién abertas.
Bremen

Bruxelas-Capital: informatizacion dos documentos parlamentarios,

renovacion do sitio web para mellorar a accesibilidade.
Flandres

Friuli Venezia Giulia: bases de datos, axendas de actividades, ordes do

dia, actas, documentacion, emisioén das sesions.

Extremadura: potenciacién da web do Parlamento, na que figuran todos
0s eventos que suceden na Asemblea en tempo real. Desefio gréafico
mellorado e interactividade da web.

Extremadura: participacion nas redes sociais da Asemblea.

Federacion Valonia-Bruxelas: web con moita informacioén, a través da cal

se poden escoitar as sesions plenarias.

Federacion Valonia-Bruxelas: publicitase no correo electronico de todos
0os membros do Parlamento. Ademais, correo electronico comun para
gue se dirixan aos cidadans e correos independentes para alguns

servizos.
Galicia: sesions plenarias e comisions en directo a través da web.
lles Balears

Pais Vasco: fomento da participacion cidadd nos proxectos de lei a

través das novas tecnoloxias.

contratacion:

Andalucia: portal de contratacion.

Extremadura: practica desaparicion da contratacion directa.
existencia dun ombudsman para o servizo da cidadania:
Andalucia

Federacion Valonia-Bruxelas

Galicia

Pais Vasco

Valle d’Aosta

d) Précticas que melloraron o funcionamento da administracién ao servizo do

parlamento

modelos de xestién de calidade e estudos de mellora administrativa:

Federacion Valonia-Bruxelas: optimizacion da xestibn dos recursos

humanos. Xestion proactiva.

Flandres: proxectos relacionados coa eficacia dos procesos

administrativos.

Pais Vasco: traballo no modelo EFQM (Modelo de Excelencia da

European Foundation for Quality Management).

Pais Vasco: cartas de servizos.

aumento de horarios:

Extremadura: aumento das horas de rexistro de documentos.
axilizacion de tramites e racionalizacion de traballos:

Bruxelas-Capital: racionalizacion do proceso de transcricion dos debates
en comisién, o que permite aos secretarios de comision concentrarse no

traballo lexislativo do parlamento.

Friuli Venezia Giulia: programacion das actividades, incluindo as lifas

programaticas.
Friuli Venezia Giulia: regulamento de organizacion das oficinas.
Extremadura: as facturas aboanse nun prazo de vinte dias.

Galicia:

Pais Vasco: impulso da Mesa do Parlamento.
melloras das aplicacions informaticas:

Andalucia: proximamente, novos servidores e centralizacion do centro
de proceso de datos. Traballase na mellora do software de tramitacion

de toda a informacion.
Bremen: envio da documentacién por via electrénica.
Flandres: intranet renovada, avanzado proceso de dixitalizacion.

llles Balears: directrices estratéxicas contidas no Plan de sistemas de
informacion Parla-Ment. Entre os proxectos, software que contén unha
aplicacién de edicion e presentacion de iniciativas parlamentarias (EPI) e

unha aplicaciéon de xestion da tramitacion parlamentaria (GTPNet).
actividades de formacion:
Andalucia: actividades de formacién do persoal do Parlamento.

Bruxelas-Capital: cursos de lingua (francés, holandés, inglés e aleman)
para o persoal.

Federacién Valonia-Bruxelas
Galicia: programas de formacién do persoal ao servizo do Parlamento.

Galicia: potenciacion do programa de bolseiros para a formacion

profesional en sede parlamentaria.
apoio ao persoal da administracion:
Federacion Valonia-Bruxelas

Extremadura: creacion do portal do empregado.

Galicia: comunicacion e permanente feed-back cos representantes dos

traballadores.
e sistema de valoracion do persoal:

Friuli Venezia Giulia: a valoracién do persoal baséase no exame do

cumprimento de obxectivos. Existencia dun organismo de avaliacion.
e eliminacion de gastos superfluos:

Flandres: auditorias internas.

Extremadura

Galicia

3.5. Elementos de futuro para elevar o rendemento institucional

No citado cuestionario elaborado no Grupo de Traballo para obter
informacion dos seus integrantes que axudase & analise reflectiase algun
aspecto que perseguia detectar elementos que se estan a implementar, ou que
se van implementar, de mellora da eficiencia institucional da asemblea
lexislativa. Tratdbase de recoller as lifias de actuacion previstas para a mellora

institucional no proceso de implementacion.
e Fomento das novas tecnoloxias da comunicacion e da informacion:

Uso de plataformas dixitais populares, onde os parlamentos deben ter

contas dinamicas e actualizadas, e de blogs institucionais e individuais.

Publicacion de informacion en formatos abertos, sobre todo a

informacioén relativa as leis.

Bruxelas-Capital: implementacion dun sistema de fluxo electronico de

documentos.

Flandres: proceso continuo de modernizacion do sitio web, como a

instalacion dun RSS Feeds.

Flandres: creacion de arquivo dixital.

Extremadura: proOxima creacion do rexistro telematico.
Extremadura: eliminacién de papel na tramitacion administrativa.

Galicia: especificas melloras para acometer na plataforma tecnoloxica do

Parlamento.
estratexias informativas:

Flandres: posibilidade de descarga de arquivos de audio e video de

debates.

Extremadura: inclusion de todos os datos econdmicos na paxina web.
Galicia: manual de informacién parlamentaria.

dinamicas internas:

Bremen: sistema simplificado de procedementos de votacién.

Galicia: mobilidade funcionarial.

Pais Vasco: redesefio de procesos de administracion parlamentaria.
formacién comparada e avaliacion:

Friuli Venezia Giulia: proxecto CAPIRe, para promover a avaliacion das
politicas. Tratase dunha iniciativa patrocinada pola Conferencia de
Presidentes das Asembleas Lexislativas das Rexions e Provincias

auténomas italianas.

Friuli Venezia Giulia: Carta de Matera, un decalogo de suxestions
dirixidas a Asemblea para consolidar a actividade de control e

avaliacion.

Friuli Venezia Giulia: convenio entre o Parlamento e a Universidade de
Trieste para favorecer o intercambio cultural e actividades comuns de

investigacion.
Galicia: prevision de estadias noutras institucions parlamentarias.
Pais Vasco: avaliacions da calidade.

Pais Vasco: obtencion do certificado BIKAIN de excelencia no

bilingtismo.
e proximas reformas normativas:

Andalucia: anteproxectos de lei no ambito da transparencia e a
participacion cidada. Iniciativas varias: modernizacién da lexislacion de
financiamento de partidos; publicidade das rendas e actividades das
parellas dos parlamentarios e altos cargos; dotar de maior efectividade a

Camara de Contas de Andalucia; reforma da lei electoral.

Bruxelas-Capital: reexame da reparticién de traballo entre as comisions
tras a fin do proceso de reforma estatal.

Extremadura: préxima reforma do regulamento da camara e do estatuto

de persoal.

Estes aspectos, detectados no funcionamento dos parlamentos

rexionais, poden abrir suxestions para posibles vias de reforma.

O parlamento viuse afectado nas ultimas décadas por varios factores,

como o papel crecente dos partidos politicos, a forza dos executivos, a

dindmica dos medios de comunicacion e a nova cultura participativa de

cidadans mais activos e avezados nas novas vias dixitais.

Malia todo iso, a institucion parlamentaria segue sendo un referente
imprescindible para o sistema democratico. Seguindo a Ignacio Navarro
Méndez, participante na xornada de traballo do 8 de xullo de 2013, as virtudes
do parlamento baséanse en ser un elemento deliberativo e un espazo para a
negociacion e a transaccion politica. O devandito autor apuntou varias

cuestidéns nas que hai que incidir para mellorar o funcionamento das camaras.

A primeira delas baséase nun reequilibrio entre deputado e grupo
parlamentario. O deputado foi absorbido polo grupo parlamentario. Semella
oportuno tratar de reequilibrar posiciéns. Aos deputados pddeselles dar mais
xogo coas TIC, grazas &s cales poden manter un dialogo permanente cos seus
electores. Por iso, o parlamento debe formar os seus deputados no uso das
novas tecnoloxias. Tamén se poden reforzar as garantias xuridicas para os

deputados.

O segundo aspecto fai referencia a un cambio nas funcions
parlamentarias de lexislacion e de control. O groso da actividade parlamentaria
€ a funcion de control, que serve, entre outras cousas, para que as minorias
exerzan control do goberno. Estes mecanismos deberian despregarse de
maneira axil, ao tempo que se debe reclamar & minoria que exerza esta funcién
de control de maneira responsable. E preferible mellorar a calidade de control &
cantidade. Iso tamén lle axudaria ao parlamento a recobrar a centralidade dos
debates sociais. Nesta lifia, son mellores as preguntas orais e debe apoiarse os
medios de comunicacion para que informen. Tamén convén facer seguimento
aos instrumentos de orientacién politica, como as mocions, a través dun
proceso de avaliacién ex post. En canto a funcién lexislativa, hai que apostar
de forma permanente por ter unha técnica lexislativa depurada. As ponencias

lexislativas perderon grande parte da sua utilidade. Haberia que eliminar tamén

filtros excesivos & iniciativa lexislativa popular. De igual modo, resulta atil facer

un seguimento das leis, no sentido da xa citada avaliacion ex post.

En terceiro lugar, debemos incidir nas tecnoloxias da informacion e da
comunicacion e a sua aplicacién a vida parlamentaria, no contexto actual de
cultura participativa. Permiten o monitorio do representante politico. Talvez
axuden a cambiar a tendencia de desafeccion politica actual. As TIC dan
transparencia e proximidade as céamaras. Asistimos a unha cidadania
participativa, que emprega mecanismos non formalizados (chats, foros, webs,
television...). O parlamento 2.0 busca férmulas de interaccion entre
parlamentos e cidadans. Hai que redesefar as webs para mellorar o acceso e
utilizar plataformas de participacion on line. Asistimos a distintas iniciativas
neste sentido, como a ADI (achega, debate, inflie) do Parlamento vasco ou o
programa “Lexisla con nés” do Parlamento galego. No entanto, os niveis de
participacion foron baixos, o que nos obriga a reformular certas cousas: débese
buscar o equilibrio entre a cantidade das participacions e a calidade; divulgar
axeitadamente a canle participativa; efectuar un proceso de formacion minimo;
0s grupos deben avaliar a posteriori ese mecanismo de participacion. A
declaracion de transparencia parlamentaria é unha fonte Gtil nesta tarefa. A
informacion do parlamento € de dominio publico. E preciso avanzar nunha nova
comunicacién politica usando internet, con reciprocidade e bilateralidade. Esta
informacion debe estar revestida de informability, ou sexa, de capacidade de
adaptacién aos intereses do publico. Non se pode esperar a que a xente vaia

ao parlamento, hai que ir a onde esta a xente.

7

Unha cuarta idea na que haberia que incidir € na necesidade de
incrementar o traballo en rede con outros parlamentos, buscar sinerxias e

compartir experiencias.

E en quinto lugar, é positivo reforzar a accion exterior do parlamento.

Resulta oportuno seguir incidindo neste sentido, completando o labor que en tal

ambito efectian os executivos rexionais. O sistema de alerta tempera,
conectado ao principio de subsidiariedade, € un mecanismo cuxo rendemento
ten que mellorar. Con relacion a iso, Cristina Ares, politéloga que interveu na
xornada de traballo do mes de xullo, aposta por reforzar a democracia rexional
para reforzar ao mesmo tempo a democracia da Unién Europea. O novo tipo de
democracia parlamentaria que se abre no noso continente exixe elevar o

dinamismo das asembleas e a éptica europeista.

Como corolario poderiamos afirmar que os parlamentos rexionais deben
actuar de forma prospectiva con base en dous criterios: un criterio pragmatico,
que busque a eficiencia institucional fomentando as mellores practicas, e un
criterio axiol6xico, que persiga o avance na calidade democratica. A aposta

permanente por ambos os dous obxectivos sera garantia de éxito.

